SARAJEVO, 14. DZUMADE-L-UHRA 1428. / 29. JUNI 2007.

L

Agency
ffem NO
o el

Suspev!. 4

Victim 4

10

CASOPIS ZA ODGOJ | OBRAZOVANJE
God VIII « br. 30 « Cijena 5 KM, za inozemstvo 5€

o~

= &

e ol

GO s i i i 8 ==

. ystoby
CHA‘N OFC .-—-—-—-'-—[S'ATr_-.

TO USE:
1) Rem Relec iner from Foaps

2) Fold Where Ind ad. BAG 1S NOW SEALED.

3) Tear Where Indic 1ted and Retain Evidence Receipt.
CAUTION ATTEMPTS 'O REOPEN WILL DISTORT SEALED AREA,

Al f '!)Gg whiar I O 5 -"d

PRINT LABORATOSIES 1N
LACE

JULI 2002. KAMENICA PORED ZVORNIKA

Alumini jska Zica koristena za vezivan je ruku srebrenitkim Zrtvama, pronadena u

sekundarno j masovnoj grobnici.
Fotografija: Tarik Samarah



2 www.bosnamuslimmedia.com

GENOCID NAD
BOSNJACIMA
SREBRENICE: SIGURNE
ZONE UN-a, JULA 1995.

Dr. Smail CEKIC

Za vrijeme agresije na Republiku Bosnu i Hercegovinu (1991.-1995.), pored zlocina protiv
mira i sigurnosti ¢ovjeCanstva, na okupiranim podru¢jima i opsjednutim gradovima izvrSeni su brojni
zlo€ini nad civilnim stanovniStvom, ukljucujuci i genocid nad BoSnjacima.

O tim zlo¢inima, posebno u dolinama rijeka Drina, Neretva, Sana i Lasva te u Bosanskoj
posavini, pored brojnih dokumenata, podataka, izjava, informacija, saznanja i drugih dokaza, svjedoci i
veliki broj likvidiranih i protjeranih zrtava.

Velikosrpski agresor je u 1 oko Srebrenice jula 1995., uz ucesce srpskih kolaboracionistickih
oruzanih formacija iz Bosne i Hercegovine, u toku jedne sedmice likvidirao i zatrpao u masovne
grobnice na hiljade zarobljenih BoSnjaka; na stotine Zivih zakopao; muskarce, Zene i djecake
sakatio i klao; djecu ubijao pred o¢ima majki; natjerao djeda da pojede dZigericu svoga unuka;
silovao Zene i djevojke; deportirao oko 30.000 ljudi, uglavnom Zene i djecu, priredio scene
dostojne Danteovog Pakla. O tome postoje brojni dokazi, medu kojima i masovne grobnice, koje je
pokrila trava, a zvijeri raznijele kosti. To su, prema ICTY-u "scene iz pakla, napisane na
najmracnijim stranicama ljudske historije" .

"SIGURNA ZONA™

Podrinje je u cjelini (Bijeljina, Zvornik, Bratunac, Srebrenica, Vlasenica, Rogatica, Visegrad,
Gorazde, Cajni¢e 1 Foca) imalo apsolutnu vecinu bosSnjackog stanovnistva. To je podrucje od
"ogromne strateSke vazZnosti" zavelikosrpsku ideologiju, politiku i praksu.

Stoga je, u skladu sa formiranjem " velike Srbij€", etnicki Ciste srpske drzave, " eliminiranje
rijeke Drine kao granice izmedu srpskih drZava" jedan od stratedkih ciljeva srpskog naroda. U
skladu sa srpskim velikodrzavnim projektom bio je i plan ""da ¢e na podrucju 50 km od rijeke Drine
sve biti srpsko, €isto srpsko".

Pocetkom 1993. "Vojska Republike Srpske" je, zajedno sa regularnim snagama Vojske
Jugoslavije, u ofanzivi zauzela Kamenicu, Cersku i1 Konjevi¢-Polje 1 smanjila veli¢inu srebrenicke
enklave sa 900 na oko 150 km? Bosnjaci s obliznjih podrugja slili su se u grad Srebrenicu i njenu blizu
okolinu, ¢ime je broj stanovnika porastao na oko 60.000 ljudi. Napustanjem 90% sela, izgubljena je
svaka mogucénost prehrane, a grad Srebrenica morao je primiti na desetine hiljada novih stanovnika.
Nakon toga, komandant Zastitnih snaga Ujedinjenih nacija (u daljem tekstu: UNPROFOR) general
Philippe Marillon posjetio je u martu Srebrenicu, uvjerio se u uzasne uslove opsade (bez tekuce vode,
struje, hrane, lijekova i drugih zivotnih potreba, koje su uskracivale velikosrpske snage) i izjavio da su
stanovnici pod zastitom Ujedinjenih nacija i da ih nece napustiti.

Savjet sigurnosti Ujedinjenih nacija je, 16. aprila 1993., pozivaju¢i se na Poglavlje VII. Povelje
Ujedinjenih nacija, donio Rezoluciju (br. 819) kojom je proglasio da “ sve strane i ostali postupaju
prema Srebrenici i njenoj okolini kao prema ‘sigurnoj zoni’ koja mora biti poStedena svakog
oruzanog napada ili bilo kojeg neprijateljskog ¢ina.” Tim je dokumentom postavljen zahtjev da se
"odmah prekinu svi oruZani napadi... na Srebrenicu i trenutno povla¢enje iz podrucja oko
Srebrenice”.

Generalni sekretar UN-a Boutros Ghali je, poslije usvajanja Rezolucije 819 (1993.), ko-
mandantu UNPROFOR-a generalu Valgrenu poslao direktivu kojom ga je obavijestio da, po njegovom
midljenju, Rezolucija "ne podrazumijeva obavezu vojnog angaZiranja UNPROFOR-a u za&titi
sigurne zone" . Ta direktiva je bila u suprotnosti sa Rezolucijom 819, u kojoj ni na jednom mjestu ne
spominje daona " ne podrazumijeva obavezu vojnog angaziranja UNPROFOR-a u zastiti sigurne
zon€e" . Medutim, sa tom direktivom nisu bile upoznate sve Clanice Savjeta sigurnosti. To je od
Rezolucije o sigurnoj zoni nacinilo najobi¢niju farsu. Uloga UNPROFOR-a je protumacena i
usmjerena na pruzanje humanitarne pomoci, i to uz pristanak izvrsilaca agresije, genocida i drugih
oblika zloc¢ina. Stoga je Rezolucija Savjeta sigurnosti 819 (1993.), kao i brojne druge, bila potpuna
prijevara od prvog dana. Pa, ipak, general Valgren, komandant UPROFOR-a, suprotno Rezoluciji 819
Savjeta sigurnosti UN-a, proglasio je potpunu demilitarizaciju grada (a ne enklave) i prisilio generala
Sefera Halilovica da, 18. aprila 1993., sa Ratkom Mladi¢em potpiSe Sporazum o demilitarizaciji
Srebrenice, odnosno sporazum o kapitulaciji. Taj sporazum zahtijevao je razoruZavanje Bo$njaka.

I pored toga Sto je Srebrenica proglasena "sigurnom zonom" Ujedinjenih nacija, svo vrijeme do
zauzimanja toga kraja u julu 1995. protiv tamosnjeg, potpuno izoliranog bosnjackog stanovnisStva,
vodeni su specijalni oblici rata 1 genocidnog unistenja, kao Sto su: uskracivanje vode, struje, ometanje i
zabrana doturanja humanitarne pomo¢i, lijekova, energenata i svega S§to je, u biolosko-
egzistencijalnom smislu, neophodno za prezivljavanje.

Velikosrpski agresor je Bosnjacima u kontinuitetu "zagorcavao zivot" i stalno brutalno krsio
us "sigurne z i jujuci icu, pri ¢emu su 1 civili ubijeni 1 ranjeni.
status "sigurne zone", ispaljujuéi granate na Srebrenicu, pri ¢emu su mnogi civili ubijeni i ranjeni

Radovan Karadzi¢, predsjednik paradrzavne i1 kolaboracionisticke tvorevine Republike Srpske,
8. marta 1995. je, "vrlo hitno", izdao "direktivu za dalja dejstva op. br. 7" Vojsci Republike Srpske u
vezi sa njenom dugoroénom strategijom prema Srebrenici i Zepi, "sigurnim zonama" Ujedinjenih
nacija, a u cilju " definitivnog oslobadanja Podrinja'", prema kojoj je, izmedu ostalog, trebalo
"svakodnevnim planskim i osmidjenim borbenim aktivnostima stvoriti uslove totalne
nesigurnosti, nepodnodjivosti i besperspektivnosti daljnjeg opstanka i Zivota mjeStana u
Srebrenici i Zepi". U toj strategiji se konkretno navodi da "Vojska Republike Srpske" treba " &0

prijeizvr&ti potpuno fizi¢ko odvajanje Srebrenice od Zepe".

Sredinom 1995. humanitarna situacija za civile Bosnjake i vojno osoblje u enklavi postala je,
kao $to je 1 bilo predvideno Karadzi¢evom direktivom od 8. marta 1995., bila katastrofalna. Civili su
umirali od gladi.

JULI 1995.

Pocetkom jula 1995. komanda Drinskog korpusa poduzela je neposredne pripreme za vojnu
operaciju protiv "sigurne zone" Srebrenica. Operacijaje nazvana '"Krivaja '95."

Ofanziva Oruzanih snaga "Republike Srpske", uz zajednicko djelovanje jedinica iz Savezne
Republike Jugoslavije te dobrovoljaca iz Rusije i Gréke, na Srebrenicu, "sigurnu zonu" Ujedinjenih
nacija, zapocela je 6. jula 1995. Bos$njaci su od UNPROFOR-a trazili da im "vrati oruzje, koje su
predali kao dio sporazuma o demilitarizaciji od 1993. Medutim, taj zahtjev je odbijen s obrazlozenjem
kako je "UNPROFOR odgovoran za odbranu enklave, a ne oni".

Do veceri 9. jula, "Vojska Republike Srpske" prodrla je cetiri kilometra u dubinu enklave,
zaustavivsi se samo kilometar od grada Srebrenice.

Radovan Karadzi¢ je 9. jula (u ranim vecernjim satima), nakon Sto je zavrSio razgovor O
"deSavanjima" u Srebrenici sa Momcilom KrajiSnikom i Jovicom StaniSi¢em (iz Drzavne bezbjednosti
MUP-a Srbije), obznanio velikosrpske genocidne namjere o istrebljenju Bosnjaka. U razgovoru sa
Miroslavom Deronjiéem i na njegovo pitanje: "Sta vi, Mirosave, midite uraditi sa tim
stanovnistvom dole? , tj. u Srebrenici, "sigurnoj zoni" Ujedinjenih nacija, Karadzi¢ je, posto je
Deronji¢ odgovorio kako ni u snu ne moze pretpostaviti "razvej dogadaja prilikom ulaska u
Srebrenicu” ; rekao: " Miroslave, to sve treba pobiti... Sve Sto stignete” .

Ujutro 10. jula situacija u samoj Srebrenici bila je napeta. Srpske snage za aktivna borbena
dielovanja, " posebno oko Srebrenice"; izvrSavale su " borbene zadatke po planu”; pri ¢emu su,
pored ostalog, granatirale Srebrenicu (centar grada bio je "pun naroda"), zatim bazu Ujedinjenih
nacija u gevernom dijelu grada, koja je bila puna izbjeglica, gdje je ranjeno nekoliko ljudi, kao i
bolnicu, gdje se sklonilo 2.000 civila, pri ¢emu je ubijeno Sestero ljudi. Stanovnici su preplavili ulicei
poceli bjezati prema PotoCarima, gdje se nalazila baza Ujedinjenih nacija. Pukovnik Karemans slao je
hitne zahtjeve, traze¢i hitnu zra¢nu podrsku NATO-a. I pored stalnog pogorSanja situacije u "sigurnoj
zoni" Ujedinjenih nacija, general Janvije ni 10. jula nije odobrio upotrebu bliske zracne podrske.
Komandant Holandskog bataljona je, u no¢i 10./11. jula 1995., na sastanku u Srebrenici, boSnjacko
politi¢ko 1 vojno rukovodstvo obavijestio kako je velikosrpskom agresoru dat ultimatum da se povuce
izvan "sigurne zone" Ujedinjenih nacija te da se o ultimatumu mora izjasniti do 06,00 sati 11. jula.

U slucaju da agresor ne prihvati ultimatum, uslijedit ¢e zra¢ni udari masovnog karaktera po
agresorskim ciljevima, "a prostor od juznih prilaza gradu do Zelenog Jadra proglasen je ‘zonom
smrti’, u kojoj ¢e biti gadano sve §to se krece'. Sugerirao je BoSnjacima da " civilno stanovnistvo
bude &o dalje od linije sukoba" (od "trenutne linije fronta i zauzeti sklonista u svojim
kuéama'"), a snagama odbrane preporu¢io da napuste svoje polozaje. Nakon toga, komanda snaga
odbrane Srebrenice donijela je odluku da obustavi planirani protunapad u ranim jutarnjim satima, $to
je bilo tragi¢no za odbranu Enklave. Velikosrpske snage iskoristile su to i nastavile napredovanje
prema gradu.

"Vojska Republike Srpske" je, 11. jula 1995., zauzela Srebrenicu, "sigurnu zonu" Ujedinjenih
nacija. U 14,07 sati postavljena je srpska zastava iznad pekare u juznom dijelu grada. Oko 14,30 sati
stanovnistvo je, ukljucujuci i one koji su nasli utoc€iste u bazi cete «B», krenulo prema Potoc¢arima. Do
tada je viSe zahtjeva za zracnu podrsku odbijeno na raznim nivoima u sistemu komandovanja
Ujedinjenih nacija. General Janvije se, uprkos formalnom insistiranju da se prestane sa gadanjem
civilnog stanovnistva 1 krSenjem "sigurne zone" UN-a, "postujudi akcije" koje je general Mladi¢ po-
duzimao "u podrucju Srebrenice"; brinuo za komoditet 30 "zarobljenih" holandskih oficira.

Holandski bataljon " nije ispalio ni jedan jedini hitac u pravcu nadolazecih srpskih snaga".
U 16,20 sati "grad Srebrenicu su ve¢ preplavili Srbi'". Oko 16,30 sati hiljade izbjeglica je bjezalo
prema Poto¢arima. Kasno poslijepodne generali Ratko Mladi¢, Milenko Zivanovi¢, Radislav Krsti¢ i
drugi oficiri Vojske Republike Srpske "trijumfalno" su prosetali praznim ulicama Srebrenice, a veliki
broj (na hiljade) izbjeglica kretao se prema Potocarima, oc€ajnicki traze¢i zaStitu od Holandskog
bataljona. Na trgu u Srebrenici general Ratko Mladi¢ je izjavio: " Evo nas 11. jula 1995. godine u
srpskoj Srebrenici. Uo¢i jo§ jednog praznika srpskog, poklanjamo srpskom narodu ovaj grad.
Napokon je doSao trenutak da se, poslije Bune protiv dahija, Turcima osvetimo na ovom
prostoru” . Karadzi¢ je li¢no ("radi marketinga , " treba mu to radi nekih stvari") naredio dase u
Srebrenici, pored srpske, postavi i gr¢ka zastava, €iji su pripadnici (tj. Grei), pored Rusa i drugih,
sudjelovali u napadu i zauzimanju Srebrenice.

Neposredno uo€i i nakon zauzimanja Srebrenice, "sigurne zone" Ujedinjenih nacija, civilno
stanovni$tvo je, u panici i op¢em haosu, bjezalo prema PotoCarima, traze¢i oCekivanu zastitu i spas
unutar i oko baze Ujedinjenih nacija. Do veceri 11. jula 1995. u Potocarima se okupilo izmedu 20.000
i 25.000 izbjeglih, ve¢inom zena, djece, staraca i vojno nesposobnih muskaraca.

Nekoliko hiljada nahrupilo je u bazu Ujedinjenih nacija, kroz ulaz koji im je otvoren
presijecanjem ograde, traze¢i skloniste u skladistima, dok su se ostali zadrzali oko baze - u halama
fabrika i na poljima. Medu Zenama i djecom bilo je i 1.000-2.000 muskaraca. Niko od njih nije imao
oruzje.

Uslovi u Potoc¢arima bili su uzasni. Nije bilo vode, hrane, ni lijekova, niti sanitarnih ¢vorova, a
julske vrucine bile su nesnosne. Situacija je bila haoti¢na. Gladni i zedni ljudi bili su tijesno zbijeni,
uspaniceni 1 prestravljeni. Snajperisti su ih gadali i palili kuce, $to je joS viSe povecavalo strah i paniku
uzasnutih ljudi.

Tokom prijepodneva 12. jula 1995. u Potocarima se, u pratnji visokih oficira Glavnog Staba
"Vojske Republike Srpske" i televizijskih ekipa koje su ga snimale kako djeci dijeli slatkiSe, pojavio
general Ratko Mladi¢, lazno uvjeravajuci okupljeni narod da im se nece niSta dogoditi.

Srpske vojne i policijske snage, ukljucujuci i jedinice iz Srbije i " Republike Srpske
krajine"; 12.113. jula 1995., po kratkom postupku, na raznim mjestima oko baze Ujedinjenih nacija u
Potocarima, likvidirale su brojne muskarce.

Teror je povecan u toku noéi. Krici, zapomaganje, jauci, plotuni i drugi zastrasujuéi zvuci ¢uli
su se tokom cijele no¢i. Vojnici su izvlacili i odvodili ljude iz mase.

Narednog dana, izutra 13. jula 1995., neke izbjeglice, koje su trazile vodu, naisle su na hrpe
tijela kod obliznjeg potoka, gdje se nalazila ogromna masa zaklanih ljudi (po nekim svjedocima - vise
od 300), medu kojima je bilo i Zena ("bili su sa odsje¢enim glavama i uopce nisu imali glava na
svojim vratovima").

"Vojska Republike Srpske" je u toku 12. 1 13. jula 1995. organizirano i planski vrSila de-

portaciju Zena, djece i staraca iz PotoCara prema Kladnju. Oko podne 12. jula 1995., prema
utvrdenom planu, brojni autobusi i kamioni, ukljucujuéi i vozila iz Srbije, poceli su stizati u Potocare,
kako bi pokupili Zene, djecu i starce.

Ukrcavanje u autobuse izvrSeno je u prisustvu i pod kontrolom pripadnika Vojske i specijalnih
jedinica policije "Republike Srpske" 1 uz pomo¢ pripadnika Holandskog bataljona.

U PotocCarima je 12. 1 13. jula 1995. najdramatic¢nije bilo sistematsko odvajanje i razdvajanje
muskaraca i dje¢aka od zena i djece. Od jutra 12. jula velikosrpske snage su, u prisustvu i po naredenju
Ratka Mladic¢a 1 uz sudjelovanje policajaca sa psima, odabirale i izdvajale muSkarce 1 djecu od ostalih
izbjeglica i odvodile, pritvarale i drzale ih na zasebnim mjestima u i oko Potocara. Pri tome su, na jed-
noj strani, zZene i djeca plakali 1 vrisStali, posebno djeca koja su gledala kako im odvode oceve, a na
drugoj se ¢uli jauci, urlanje, zapomaganje, pucnji. To je trajalo cijelu no¢ 12. jula 1995. Izdvojene su
odvodili na lokaciju ispred Fabrike cinka i zatim ih, iste veceri, kamionima odvozili na druga mjesta
zatoCenja. Kad su izbjeglice poceli ukrcavati u autobuse, srpski vojnici 1 policajci sistematski su
izdvajali muSkarce koji su se u guzvi pokuSavali ukrcati, oduzimaju¢i im licnu imovinu (li¢ne
dokumente i dragocjenosti). Te ljude odvodili su i u zgradu poznatu kao "Bijela ku¢a" (u neposrednoj
blizini baze Ujedinjenih nacija), gdje su ih prisiljavali da prije ulaska ostave svoje stvari, ukljuc¢ujuci
novac i li¢ne karte, na velikoj hrpi ispred zgrade; te stvari su oduzimane i kasnije spaljene. Svi
izdvojeni muskarci drzani su u krajnje nepovoljnim i uZzasnim uslovima, pri ¢emu su neki zlostavljani i
ubijeni. Medu njima je bilo dosta djecaka. Razdvajanje je nastavljeno i za vrijeme ukrcavanja u vozila
1 u toku deportacije.

Najveci broj odvojenih Bosnjaka u Potocarima (viSe od 1.000), pocevsi od poslijepodneva 12. i
tokom cijelog 13. jula 1995., ukrcavan je u zasebna vozila i iz PotoCara odvezen na druga mjesta
zatocenja u Bratuncu, gdje su dovodeni i zarobljenici iz zbjega ("kolone"), a odatle odvodeni na
mjesta likvidacije.

Potpuna deportacija civila BoSnjaka iz PotoCara zavrSena je uvecer 13. jula 1995. do 20,00 sati.
Tada su oficiri Holandskog bataljona naredili izbjeglicama da napuste njihovu bazu. Jedan broj
stanovnika Srebrenice, "sigurne zone" Ujedinjenih nacija (izmedu 10.000 i1 15.000), bjezeci iz enklave
nakon zauzimanja Srebrenice, okupio se uveer 11. jula 1995. u Susnjarima, trazei spas prema
slobodnoj teritoriji. Oko jedne tre¢ine muskaraca bili su pripadnici 28. divizije, a veéina nije bila
naoruzana. Ostali su bili civili, medu kojima zene i djeca. Krenuli su u zbjeg, u velikoj koloni «kroz
Sumuy, u pravcu Tuzle.

Velikosrpske snage su 12. jula nastavile sa vojnom operacijom " po planu”. Vojska i MUP
"Republike Srpske" granatirali su izbjegli¢ku kolonu iz raznih pravaca. Artiljerija je od samog polaska
kolone djelovala sa viSe lokaliteta, orudima i borbenim sistemima velikih kalibara. U 10,00 sati, nakon
Sto je zbjeg upao u zasjedu, djelovano je i iz minobacaca. Od granatiranja je na prostoru lokaliteta
Hajducko groblje, u podnozju Bok¢in potoka, bilo viSe ranjenih i mrtvih. Samo na jednoj njivi
ubijeno je oko 100 ljudi.

Snage Vojske i MUP-a "Republike Srpske" su u poslijepodnevnim i ranim ve€ernjim satima na
podru¢ju Ravnog Buljima zarobile veci broj ljudi sa zacelja kolone. Vojska i policija "Republike
Srpske" koristili su razne nacine (postavljanje zasjeda, pozivanje ljudi iz Sume na predaju, itd.),
ukljucujudi i ukradene uniforme i vozila Ujedinjenih nacija i Crvenog kriza, kako bi uhvatili u zamku i
im garantiraju sigurnost te da su UNPROFOR i Crveni kriz zaduZeni za njihovo prebacivanje za Tuzlu.
Broj zarobljenih iznosioje 12. jula oko 1.000.

Sve jedinice Drinskog korpusa su 12. jula i poduzimale "sve mjere u cilju sprjecavanja

iznenadenja, angaZiranja jedinica na izvrSenju zadatka 'Krivaja 95", planski izvrSavajuci " sve
borbene zadatke" . Na procijenjenim pravcima, jedinice Vojske i Ministarstva unutras$njih poslova
"Republike Srpske" organizirale su zagede radi unistenja BoSnjaka koji se nisu predali i koji se
pokusSavaju izvuci "sa Zenama i djecom prema Ravnom Buljimu i Konjevi¢-Polju", gdje su naidli
"naminsko polje".

U jutarnjim satima 13. jula, na Sirem podru¢ju Pobuda (u Sumi oko Konjevi¢-Polja), izmedu
putne komunikacije Bratunac - Konjevi¢ Polje - Nova Kasaba, blokirano je oko 8.000 ljudi, ¢iju su
likvidaciju planirali Vojska i policija "Republike Srpske".

Najvece grupe muskaraca i djecaka iz zbjega zarobile su jedinice Vojske i MUP-a "Republike
Srpske" 13. jula na cesti Bratunac - Konjevi¢-Polje - Mili¢i, pri cemu su Vojska i

MUP "Republike Srpske" megafonima pozivali na predaju, uz obecanje da ¢e postupiti s njima
u skladu sa Zenevskim konvencijama. U toku dana je, samo do 17,30 sati, zar obljeno najmanje 6.000
muskar aca, koji su rasporedeni na nekoliko lokacija. Najveci broj zarobljenih odvoden je na sabirna
mjesta u Novoj Kasabi, gdje je zatoCeno izmedu 1.500-3.000 ljudi, i u Sandi¢ima na jednoj poljani,
gdje je bilo zato¢eno izmedu 1.000 i 4.000 ljudi. Kontroliraju¢i operaciju zarobljavanja i dajuci
podrsku svojim podredenim da istraju na tom zadatku, general Ratko Mladi¢ obmanuo je zarobljenike
u oba mjesta, rekavsi da im se nista nece dogoditi, nego da ¢e ih razmijeniti kao ratne zarobljenike te
da su njihove porodice ve¢ prebacene u Tuzlu.

Jedan broj zarobljenih kod Nove Kasabe 1 Konjevi¢-Polja je, ujutro 13. jula 1995., ubijen na
obali rijeke Jadar.

Istog dana, u ranim poslijepodnevnim satima (oko 16,00) vojnici i/ili policija "Republike
Srpske" su sa tri autobusa dovezli grupu zarobljenih Bo$njaka i strijeljali ih u Cerskoj. Strijeljano je
najmanje 149 lica starosne dobi od 14 do 50 godina, od ¢ega je 147 nosilo civilnu odje¢u. Vecem broju
zrtava ruke su bile vezane iza leda ligaturama napravljenim od Zice.

Nekoliko desetina zarobljenih na putnoj komunikaciji Kravica - Mili¢i (Konjevi¢Polje, Pervani,
Loli¢i...) ubijeno je na licu mjesta. Jedan broj zarobljenih u Konjevi¢-Polju, ukljucujuéi i djec¢ake,
odveden je na Jahorinu i Trnovo, gdje su ih kasnije likvidirale specijalne jedinice MUP-a Republike
Srbije.

Kasno poslije podne 13. jula 1995. izmedu 1.000 i 1.500 zarobljenih u Sandi¢ima odvedeno je
u Kravicu i natjerano da udu u skladiSte Osnovne organizacije kooperanata "Kravica" (zemljoradni¢ka
zadruga), gdje je izvrSen veliki masakr. Oko 18 sati svi su likvidirani (zoljama, ru¢nim bacacima,
ru¢nim bombama i pus¢anim mecima).

Vojska i MUP "Republike Srpske" te druge oruzane jedinice, ukljucujuéi i oruzane jedinice iz
Srbije 1 "Republike Srpska krajina", od oko 22,00 sata 12. jula do priblizno 15. jula, a posebno 13. jula,
prema dobro osmisljenom i razradenom planu o izdvajanju, privremenom zatocenju (u Bratuncu) i
organiziranoj i sistematskoj likvidacijiu zarobljenih, naviSe razli¢itih lokacija u Bratuncu po kratkom
postupku likvidirali mnoge zarobljenike, koji su, na hiljade, bili privremeno zatoCeni na viSe razlicitih
lokacija u Bratuncu i njegovoj okolini. U Bratunac su, prema naredenju vojnog rukovodstva "Repub-
like Srpske", dovozeni brojni zarobljenici. Taj grad je 13. jula bio prepun zarobljenika, koje su
dovodili saceste Bratunac - Miliéi. Zarobljenici su odvodeni na stadion, u §kole, vojni zatvor, policiju,
hangar, garaze i druge objekte, zatim su drzani u vozilima (autobusi i kamioni) parkiranim u centru
grada i uz cestu, a za ta mjesta znali su svi, posebno gradani Bratunca. Zatoc€enici su u Bratuncu teSko
zlostavljani i premlaéivani, pri ¢emu su se ¢uli jauci muskaraca, koji su izvodeni napolje i likvidirani.
Gotovo uopce nisu dobijali ni hranu, niti vodu.

Mnogi zarobljenici likvidirani su u Bratuncu u Osnovnoj $koli "Vuk Karadzi¢", kao i na
drugim mjestima na putu Kravica - Mili¢i, ukljuc¢ujuc¢i i Konjevi¢-Polje, gdje su vrSena zarobljavanja i
likvidacije. U Bratunac je 13. jula sa grupom vojnika stigao pukovnik Ljubomir Beara, sa naredbom da
se ubiju zarobljenici («s naredenjem svrha, naredbe od vrha da ubijem zar obljenike»).

U kasnim veCernjim satima 13. jula 1995., prema instrukcijama Radovana Karadzica i
naredenju generala Mladi¢a da se zarobljenici odvedu u Zvornik i strijeljaju, otpoceo je proces
odvodenja zarobljenika na podrudje Zvornika. Te je vecCeri i tokom no¢i 13. i 14. jula iz Bratunca i
okoline prevezeno (sa oko 30 autobusa) oko 2.000-2.500 muskaraca, izdvojenih u Potocarima i
zarobljenih iz zbjega u pokuSaju bjekstva iz srebrenicke enklave, u salu Osnovne skole u Grbavcima
(kod Orahovca) i u drugim skolama, gdje je jedan broj strijeljan iza $kole na poljani, a drugi prebacen
na drugu lokaciju i likvidiran. U ranim poslijepodnevnim satima 14. jula 1995., pripadnici "Vojske
Republike Srpske" muskarcima iz skole u Grbavcima, kojih je, prema nekim procjenama, bilo oko
1.000, stavili su poveze na o¢i, ukrcali ih u kamione i odveli na obliznje polje (stratiste) kod Orahovca,
naredili im da sidu sa kamiona i likvidirali ih automatskim oruzjem po prijekom postupku. Egzekuciju
je licno nadgledao general Ratko Mladi¢. Ubijeni su odmah (14. i 15. jula) zatrpani u masovne
grobnice.

Pripadnici Vojske i/ili MUP-a "Republike Srpske" su 14. jula (poslije podne) izmedu 1.500-
2.000 zarobljenika sa mjesta zatocenja u Bratuncu i okolini prevezli u Petkovce i zato¢ili u sali
Osnovne skole, gdje su ih udarali, tukli, zlostavljali i pucali u njih iz automatskog oruzja.
Zarobljenicima su zicom vezali ruke na ledima, natjerali ih da izuju cipele i, u no¢i 14. jula, te u ranim
jutarnjim satima 15. jula, kamionima ih prevozili u blizinu brane kod Petkovaca, gdje je ve¢ bilo
mnogo mrtvih, koji su lezali licem prema zemlji, ruku vezanih na ledima. Okupili su ih ispod brane i
likvidirali automatskim oruzjem po prijekom postupku u grupi 5-10 ljudi. Ujutro 15. jula 1995.,
pripadnici "Vojske Republike Srpske"; pomocu rovokopaca i1 druge teSke mehanizacije, pokopavali su
zrtve jos dok su likvidacije i dalje vrSene.

U Beogradu je, 15. jula 1995., u vrijeme dok u velikosrpski agresor i njegovi kolaboracionisti
izvodili operaciju likvidacije zarobljenika, kod Slobodana MiloSevi¢a odrzan tajni sastanak, kome su
prisustvovali: Karl Bildt (mirovni predstavnik Evropske unije), Torvald Stoltenberg (predstavnik UN-a
U Medunarodnoj konferenciji), Jasusi Akasi (specijalni predstavnik Generalnog sekretara UN-a) i
Rupert Smith (komandant snaga UN-a u Bosni i Hercegovini). Na sastanku je, za zahtjev Bildta, bio i
general Mladi¢, koji je rukovodio i komandovao zauzimanjem Srebrenice i genocidom nad
Bosnjacima. Nazalost, ni jednog od prisutnih nisu interesirali zarobljeni Bosnjaci.

U zoni odgovornosti 1. zvorni¢ke brigade, prema planu " da se pobiju zarobljenici”, 14. i 15.
jula 1995. vodena je operacija ubijanja zarobljenika. Pri tome je bilo "ogromnih problema sa
ukopavanjem strijeljanih i sa ¢uvanjem zatvorenika kojetek treba strijejati” .

Sesnaestog jula 1995., na Vojnoj ekonomiji Branjevo, prema utvrdenom obrascu, ubijeno je
oko 1.200 zato¢enika, koji su 14. jula 1995. bili odvezeni u Pilicu, nakon ¢ega su ih prozvali da izidu
iz Skole, ukrcali su ih u autobuse s rukama vezanim na ledimai odvezli naVojnu ekonomiju Branjevo,
gdje su ih postrojavali u grupama po deset i likvidirali. Poslije toga je rovokopa¢ pokupio |eSeve.

Istoga je dana (oko 15 sati) izvrSena jo$ jedna likvidacija zarobljenih. Tada su pripadnici
Bratunacke brigade, zajedno sa drugim pripadnicima Vojske i MUP-a "Republike Srpske", u zgradi
Doma Kkulture u Pilici. po prijekom, postupku automatskim oruzjem likvidirali oko 500 ljudi.
Sljedeceg dana su pripadnici Zvornicke brigade pokupili leSeve zrtava, prevezli ih naVojnu ekonomiju
Branjevo i pokopali u masovnu grobnicu.

Takoder, oko 16. jula 1995. "Vojska Republike Srpske" likvidirala je viSe stotina zarobljenih

(oko 500) naosami u blizini Kozluka i pokopali ih u obliznju masovnu grobnicu.

Brojne jedinice Vojske i policije "Republike Srpske", tokom jula i augusta 1995,, kao i kasnije,
vrSile su "pretrese terena i zagednim djelovanjima” sprjecavale " prolaz muslimana iz bivse
enklave Srebrenica prema Tuzli i Kladnju", pri cemu su mnogi Bo$njaci zarobljeni i sistematski na
licu mjesta likvidirani.

Manje grupe Bosnjaka danima 1 mjesecima su lutale po Sumama, pokuSavajuc¢i se probiti do
Tuzle (posljednja grupa stigla je 16. aprila 1996.).

Jedan broj ranjenika iz Srebrenice, koji je lije¢en u Zvorniku, po naredenju generala Mladica,
likvidiraaje, 23. jula1995., Vojnapolicija.

Oruzane snage "Republike Srpske" su, u djelujuéi zajedno sa jedinicama iz Srbije i "Re-publike
Srpska krajina" te stranim plac¢enicima, a u skladu sa velikosrpskom ideologijom, politikom i praksom,
deportirale "sve muslimanske zene i djecu" iz Potoc¢ara i na hiljade muskaraca i djecaka, koji su, nakon
zauzimanja Srebrenice, sigurne zone UN-a, pokusali pobjeci, zarobile, zatocile i likvidirale te zatrpale
u masovne grobnice na skrovitim mjestima.

GENOCID

U bezocnoj "operaciji ubijanja", uglavnom za cetiri dana, s namjerom i prema ta¢no
utvrdenom obrascu, likvidirano je viSe od 8.000 zarobljenih Bosnjaka radi njihove etnicke i vjerske
pripadnosti i §to su zivjeli na teritoriji na koju se velikosrpski agresor, sa svojim kolaboracionistima,
planirao prosiriti. Istrijebljene su tri generacije muskaraca.

To je najveci pojedinacni i u kratkom vremenu izvrSeni masakr i totalni progon ljudi u Evropi
nakon Drugog svjetskog rata.

Zauzimanje Srebrenice, deportacija civila iz PotoCara i operacija zarobljavanja,
zatoCenja i likvidacije BoSnjaka su genocidni akti unaprijed isplanirani, dobro osmisljeni, efikasno
Organizirani i Sirokog obima, naredeni sa nadleznih politickih 1 vojnih mjesta te izvrSeni planski,
sistematski i organizirano.

Broj ubijenih i kratko¢a vremena likvidacije govori da je u pripremi i izvrSenju zloCina
sudjelovalo veoma mnogo organiziranih i discipliniranih izvrSilaca, zapravo cijeli politi¢ki, upravni,
policijski i vojni potencijal velikosrpskih snaga.

Ideoloski 1 politiki nosilac genocida bio je velikosrpski rezim Slobodana MiloSevica, a glavni
izvrSioci Srpska demokratska stranka Bosne i Hercegovine, Vlada, Vojska i MUP "Republike Srpske".

Izvrsilac zloc¢ina poduzeo je sve mjere, ukljucujuci sistematsko prekopavanje, premjestanje i
ponovno zatrpavanje tijela zrtava, da bi prikrio genocid i onemoguéio provodenje pravde, ¢ime je nad
likvidiranim ponovo izvrSen jo$ jedan sistematski oblik zlocina, do sada na takav nacin nepoznat
historiji. To govori 1 o tome kako su njegovi pocCinioci bili svjesni zlo¢inackog karaktera svojih
postupaka i otklanja svaku sumnju u njihovu subjektivnu krivicu, odnosno u postojanje predumisljaja
kod izvrSenja ovog najtezeg oblika zlocina.

U 1 oko Srebrenice jula 1995. pocinjen je masovni zlo€in nad BoSnjacima muslimanima. Taj
zlo¢in je djelo genocida nad muslimanima. Sirina podrudja izvrienja zlo¢ina, brzina likvidacije vige
hiljada ljudi, veli¢ina podrucja na kome su zakopavani leSevi 1 viSestruko izmjeStanje posmrtnih
ostataka ubijenih te broj ljudi koji je nuzno sudjelovao u izvrSenju i prikrivanju zlo€ina, apsolutno
pokazuje da su zlo€ini bili poznati velikom broju ljudi i da su uporno sakrivani.

Genocid nad Bosnjacima «sigurne zone» Ujedinjenih nacija Srebrenica pocinjen pred o¢ima
svjetske javnosti i uz nesumnjivu asistenciju i zlo¢inacku pasivnost snaga UN-a, koje su bile duzne
zaStititi stanovni$tvo te zone, dio je neposrednih priprema Daytona u tradicionalnom maniru stavljanja
pred svrsen ¢in radi osiguranja za Srbiju strateski vaznog grani¢nog pojasa.

Taj zloc¢in je samo vrh ledenog brijega zloCina izvrSavanih u kontinuitetu Cetiri godine na
gotovo tri Cetvrtine drzavne teritorije Bosne i Hercegovine.

Summary

GENOCIDE OVER BOSNIAKS IN SREBRENICA, A
UN SAFE HEAVEN ZONE, IN JULY 1995

Dr Smail Cekic

During the time of the aggression on Bosnia and Herzegovina (1991-1995), besides the crimes
against the peace and security of mankind, in the occupied and surrounded territories of the country,
numerous crimes over the civilian population have taken place including genocide over Bosniak
people. Security Council of UN has brought a Resolution (no. 819) based on Chapter VII, of the
United Nations Resolution in which it is stated that: "all parties and others concerned treat
Srebrenica and its surroundings as a safe area which should be free from any armed attack or
any other hostile act”. This document also demands an " immediate cessation of armed attacks ...
against Srebrenica and their immediate withdrawal from the areas surrounding Srebrenica”.
Army of Republic of Srpska" has, however, occupied Srebrenica, a "Safe area" of UN, on July 1R
1995.

In Srebrenica and its surrounding areas, in July 1995 a massive scale crime has been committed
over the Bosnian Muslims of the territory. It was an act of genocide over the Muslim civilians. Size of
the area in which crime was committed, the speed in which thousands of people were murdered. the
size of the territory where the corps have been buried in mass graves and numerous

Displaces of humanremains of the murdered and finally the number of those who directly
participated in committingn and later concealing these crimes is a sufficient proof that a large number
of people were aware of these crimes and worked on concealing the same. Genocide over Bosnian
Muslims on the territory of safe area of UN, committed before the eyes of the whole world, and
undoubtedly with the assistance and the passiveness of UN forces, whose duty was to protect the
civilians of the area, is a part of the immediate preparation for the later coming Dayton Agreement, in
their traditional manner, and all for the reason of securing for Serbia strategically important border
area

